
                                            6.  Fissur germetikləri.
	Əksər hallarda onlar aşağı suvaşqanlığa və yüksək axıcılığa malik olan polimer materiallardan ibarət olurlar. Bunlar azı və kiçik azı dişlərinin səthlərindəki fissur və çatların doldurulması və germetikləşdirilməsi üçün tutulublar. Onlar:
· Yarıqları və çatları asanlıqla doldurmalı;
· Dişin səthinə yaxşı fiksasiya olunmalı;
· Sürtünməyə qarşı davamlı olmalı;
· Minanı möhkəmləndirmək üçün flüor ifraz etməli;
· Tətbiq üçün rahat sistemə malik olmalıdırlar.
Fissur germetikinin minaya fiksasiyası turşu vasitəsilə işlənmədən sonra mikromexaniki üsulla həyata keçirilir. Bu məqsədlə, həmçinin yapışma (adgeziv) sistemi də istifadə oluna bilər. Fissur germetikləri qismində kompozitlərdən, kompomerlərdən və bəzən də, yüksək sıxlıqlı şüşə-ionomer sementdən istifadə oluna bilər.
Fissur germetikləri öz-özünə, işıqda və ya qarışıq bərkimə qabiliyyətinə malik ola bilir. Həkimin və pasiyentin istəyindən asılı olaraq şəffaf və ya qeyri-şəffaf, kontrast germetiklərdən istifadə oluna bilər.
Məsələn, aşağıda göstərilmiş plomblama materialları da istifadə oluna bilər:
“FisSil”, “FisSil-S” (Stoma Dent); “Delton”, “Dyract Seal” (Dentsply); “Helioseal F” (Vivadent); “Fissurit F” (VOCO) və s.
Silantların üstünlüklərinə bakterisid xüsusiyyətlərini və onları fissurun üzərinə nazik qat çəkməyə imkan yaradan konsistensiyasını və flüorun dişlərin minerallaşmasını möhkəmləndirərək dişin sərt toxumasına uzun müddət daxil olmaq qabiliyyətini aid etmək olar.
Bəzi sement növləri və kimyəvi üsulla və ya işıqda bərkiyən kompozitlər uzun zaman germetik kimi istifadə olunurdu, lakin son illərdə bu məqsədlə xüsusi materiallar istifadə olunur, bu materialların tərkibinə flüoridlər də daxil edilir. Müasir germetiklər diş toxumalarını diş lövhəciklərindən və digər mənfi təsirlərdən etibarlı qoruyur.
Fissurların möhürlənməsi üçün materiallar alman şirkəti VACO tərəfindən istehsal olunur, bu şirkət tərkibində ftorid olmayan materiallar, estetik germetikləşmə üçün tərkibində natrium-flüorid (0,3%) olan, minaya yaxşı yapışan və suda həll olmayan şəffaf materiallar kimi son nəsil materialların geniş assortimentini təqdim edir. Bu “Fissurit” möhürlənmə sistemidir.
Bu sistem 4 variantda istehsal olunur:
· Ağ fissurit – dəqiq vizual nəzarətə zəmin yaradır, tərkibində flüor olmur;
· Şəffaf fissurit – xüsusi estetik tələblərə malik olan göstərişlər üçün, tərkibində flüor olmur;
· F fissuriti – kariyesin profilaktikası üçündür və tərkibində flüor vardır;
· FX fissuriti – sürtülməyə davamlılıq üçün tərkibində yüksək miqdarda aşqar var.
